
 german.de-maqalat@afghan  له موږ سره اړیکه ټینگه کړئ ښت تاسو همکارۍ ته رابولي.  په دغه پتهنپه درافغان جرمن آنلاین 

 هیله من یو خپله لیکنه له رالیږلو مخکې په ځیر و لولـئ، دلیکنې د لیکنیزې بڼې پازوالي د لیکوال په غاړه ده : یادونه

 
 

AFGHAN GERMAN ONLINE  
http://www.afghan-german.com 
http://www.afghan-german.de  
 

 باشد ینم نیلزوماً نظر افغان جرمن آنلا سندهیدهٔ نویعق ،باشدیمضمون م ۀسندیمتن و شکل بدوش نو تیمسئوول

        
 ۶۰/۰۱/۴۲۰۲                   آصف بهاند

 
 

 
 

 د لنډیو پر ټـټـر باندې د کډوالۍ انځور 
 

 برخه  مه۳۲
 

 لنډۍ، د ثبتولو ستونزه 
 

 مه برخه ۲۵۲
 

 خلک به وایي مسلمان دی
 ایراني ایښي دي په لاره کې دامونه 

 

 د ځان عزت که چېرې غواړئ
 لوري مه کړئ سفرونه نو د ایران پر 

 

 خپله پرځان کړيدا موږ په 
 له ناپوهۍ نه مو پرځان ایښي داغونه 

 

میډیا په دوامدار ډول له ایران او پاکستان څخه د افغانانو د شړلو راپورونه خپروي. دوچولي په یوه  
اسناده افغانانو د ایستلو په ترڅ کې، اسناد لرونکي  رپوټ کې ویلي دي چې داسې هم شوي دي چې د بې 

 یوه برخه:   رپوټ افغانان هم شړل شوي دي. دا هم د دوچولې د 
 

قوله خبر ورکړی دی چې له پاکستانه  »رویترز خبري آژانس د سه شنبې په ورځ د دوو سرچینو له  
د افغانانو د اخراج په لړ کې د هغو افغانانو له ډلې هم ځینې کسان اخراج شوي دي چې امریکا متحده  

 . ایالاتو ته د تلو له پاره په دغه هېواد کې انتظار باسي 
 

افغان ایوک، د هغو ټیمونو اصلي ائتلاف دی کوم چې امریکا ته تلونکو افغانانو سره مرسته کوي. د  
افغانان چې په امریکا کې د مېشتیدا له پاره    ۱۳۰دغه ائتلاف مشر، شاون وندایور، وایي لږ تر لږه  

 ېې د امریکا د مهاجرت ځانګړې ویزې پروسس شوي، اخراج شوي دي. 
 

معلوماتو  هغه دغه ارقام د ائتلاف د غړو او په اسلام آباد کې د امریکا سفارت له خوا د چمتو شوو  
 پر اساس چې هغه لیدلي، ورکړي دي. 

 

  ۸۰دغه ډول افغانان نیولي، چې تر اوسه ېې شاوخوا    ۲۳۰وندایور وویل چې د پاکستان پولیسو  
 کسان بېرته خوشي کړي دي. 

یوه لوړ پوړي حکومتي چارواکي د نوم نه ښودلو په شرط وویل چې امریکا متحده ایالات »داسې  
 کوم رسمي طرزالعمل نه لري تر څو دا ډول کیسونه تعقیب کړي.« 

 

 هغه دا هم وویل چې امریکا ته د تلو په انتظار افغانانو له ډلې »ډېر کم« شمېر ېې اخراج شوي دي.
 

اسلام آباد په اکتوبر میاشت کې ټولو هغو افغانانو ته چې په دغه هیواد کې د اوسېدو قانوني اسناد نه  
 لري، یوه میاشت یا د نومبر تر لومړۍ وخت ورکړ چې په خپله خوښه له دغه هېواد ووځي. 

 

افغانانو ته د حفاظت    ۲۵۰۰۰له دغه اعلان سره سم، د امریکا سفارت د ایمیل له لارې شاوخوا  
اسنادونه واستول تر څو ېې پاکستاني چارواکو ته ثابته کړي وي چې په امریکا کې د دوی د مېشتیدا  

 کارونه پروسس شوي دي. 
 

د امریکا متحده ایالاتو خارجه وزارت ویاند هم وایي چې »په اکتوبر کې د بې اسناده مهاجرو د  
اخراج پلان وروسته« واشنګټن پاکستان ته د هغو افغانانو نوملړ وسپاره چې په امریکا متحده ایالاتو  

 کې هستوګن کیږي. 
 

شاون وندایور، د دوو غربي دیپلوماتانو له قوله چې نه ېې غوښتل نومونه ېې واخیستل شي، وویل  
چې پاکستاني چارواکي په اکثرو مواردو کې د حفاظت پر دغو پاڼو سترګي پټوي. هغه وایي دغه  

 لیکونه یوازې په ځینو مواردو کې مهم ګڼل کیږي، اما ټول ځایي چارواکي ېې اطاعت نه کوي. 
 

هکله د دوی پوښتنو ته  رویترز وایي امریکا ته د پاکستان د کورنیو او بهرنیو چارو وزارت په دې  
 ځواب نه دی ورکړی. 

 

د پاکستان د کورنیو چارو وزارت د نومبر میاشتي په نیمایي کې وویل هغه افغانان چې په پاکستان  
 کې امریکا ته د تګ له پاره انتظار دي، نه نیسي. 

 

هغه وخت د فرانسې خبري آژانس ویلي ول چې په دې هکله د پاکستان د کورنیو چارو وزارت په  
افغان وګړي چې په امریکا کې د ځای پر ځای    ۱۱۵۰لیک کې راغلي: »د امریکا د اعلان له مخې  

 کېدو اسناد لري باید تر راتلونکې خبرتیا پورې اخراج نه شي.« 
 

سي  بي سي په یوه رپوټ کې هم دې ته ورته یوه کیسه راوړل شوې ده. دا هم د بي بي دغه راز د بي 
 چې بهر ته تلونکي افغانان هم له پاکستان نه شړل شوي دي:  رپوټ هغه 

 

»رپوټونه وایي پاکستاني پولیسو لسګونه هغه افغانان نیولي او بېرته یې افغانستان ته شړي چې په  
 اسلام اباد کې د امریکا ویزو ته په انتظار وو. 

 

د اکتوبر په میاشت کې امریکایي چارواکو له پاکستانه غوښتنه کړې وه چې د امریکا ویزو ته انتظار  
 افغانانو دې نه نیسي او بېرته دې افغانستان ته نه استوي. 

 

خو ځینو هغو چې بېرته په اجباري ډول استول شوي له رویترز خبري اژانس سره خبرې کړي او  
 ویلي دي چې پاکستاني پولیسو د امریکا د سفارت لخوا دوی ته ورکړو اسنادو ته هم پام ونه کړ. 

 ویل شوي چې دا کسان د پاکستان د ویزو د نه لرلو له امله افغانستان ته استول شوي دي. 
 

د افغان ایواک یا هغه بنسټ چې له افغانانو سره امریکا ته په تګ کې مرسته کوي مشر رویترز  
تنه هغه افغانان چې په امریکا کې یې د ایس ای وي کیسونه    ۱۳۰خبري اژانس ته ویلي چې لږ ترلږه  

لرل او امریکا ته یې د تګ چارې په جریان کې وې د پاکستاني پولیسو لخوا نیول شوي او په اجباري  
 ډول بېرته افغانستان ته استول شوي دي. 

له دې ډلې دوو کورنیو له رویټرز سره خبرې کړې او ویلي یې دي چې د امریکا د سفارت لخوا یې  
 ترلاسه کړې اسناد پاکستاني پولیسو ته وښودل، خو هغوی ورته پام ونه کړ...« 

 

 دا هم د افغانانو په په همدې ستونزو پورې اړوند د څو لنډیو نورې بېلگې: 
 

 بله لار چا ته ده مالومه 
 د ایران لارې ډېرې سختې، مړ به شمه 

 

 هرځای کې ښه نه دیظلم په 
 د ایران ظلم اورنی دی خلک مرینه 

 

 ځه ما درته وې پر دې لار مه 
 دي ډېر رزکونه کې شته ایران دې نیسي، په 

 

 خلک به وایي مسلمان دی
 ایراني ایښي دي په لاره کې دامونه 

 

 د هجرت نوم هسې بدنام دی
 ایران دوښمن دی پردیسي بانه کوینه 

 

 مسافر ډېر دی کړېدلی 
 یې ادرس شته، نه کوم کار نه امېدونه نه  

 

 د وطن پاڼې مې خوراک وای
 نه د پردي وطن پولاو او پېغورونه 

 

 کړې د مرستې تمه ترې ونه 
 د گاونډي هدف پیسې دي، لوټ کوینه 

 

 بهر له مُلکه ستونزې ډېرې
 شته ارامونه کې نه زحمت به گالې په 

 

 کړه پاره جگړه مه د بل له 
 د دوی پکې گټې، د تا وینې تویوینه 

 

 د ځان عزت که چېرې غواړئ
 نو د ایران پر لوري مه کړئ سفرونه 

 

 دا په ځیر ـ ځیر چې درته پام کړم 
 تا کې مې چل او درغلۍ لیدلې دینه 

 

 دا خو انصاف نه دی گاونډه
 اشغال مې بولې، کاروې بد ـ بد نومونه 

 

 دا به د کوم وطن انصاف وي
 شکایتونه چې هم مې وژنې، هم کوې 

 

 د تاریخ کوم ځای کې لیکلي 
 هم مې ورور بولې، هم کوې دښنه کارونه 

 دا خو افغان دی چې لاټینگ دی 
 دومــره ظــلــمـونــه اتــلان اوبـه کـویـنـه 

 

 پرکومه لار لندن ته لاړ شم 
 گاونډ ظالم دی، ما له لار نه راکوینه 

 

 خواري یوازې د افغان ده 
 وجه یې دا ده چې پردی له تعلیمونه 

 

 دا لنگوټی دې درزندۍ شي 
 آخونده خلک غولوې، کوې ظلمونه 

 

 خپله پرځان کړيدا موږ په 
 له ناپوهۍ نه مو پرځان ایښي داغونه 

